Su schisòrgiu de Santu Marcu
Unu tempus in Tresnuraghes ddoi fiat una fèmina bècia, ca si tzerriàt Rosa. Custa fèmina a bècia s’est cojada cun unu òmini ca si tzerriàt Gesuè.
Una noti custa fèmina at fatu unu bisu e at bisau Santu Marcu ca dd’at nada:
· Bai in tali logu e biti cun tui un’ànima bia o unu cani o unu pisitu;
Custa fèmina no at crètiu a su Santu e no at contau nudda a su pobiddu de su bisu ch’iat fatu. Candu est arribau su noti, si funt crocaus ma issa no s’est dromida e est abarrada sempiri scida. A ora de msunoti, candu at crètiu chi su pobiddu fessit dromiu, issa abellabellu si nd’est pesada, at pigau cun issa su pisitu, e est andada in su logu ca dd’at nada su bisu. 
Su pobiddu si nd’est acatau ca sa pobidda si ndi fiat pesada, s’est pasau issu puru, s’est bistiu, est andau avatu a issa e at bitiu fintzas su boi. Apenas chi sa fèmina est lòmpia in cussu logu ddi funt aparèssius òminis meda bistius de biancu e in cussu matessi logu est aparèssiu unu grandu caddaxu prenu de dinai. Sa fèmina nci at ghetau su pisitu aintru e de pressi is òminis bistius de biancu funt sparèssius. 
Intzandus sa fèmina s’est girada e at nau:
· Eh, chi nci fessit stètiu pobiddu miu cun su boi;
E su pobiddu, ca fiat a palas de issa at arraspustu de pressi:
· Seu innoi;
Custa fèmina po mori de s’atzìchidu est abarrada a buca trota. Apustis ant prenu is bèrtulas de dinai, ddas ant carriadas apitzus de su boi e fun andaus conca a sa bidda. Ma sigumenti Santu Marcu me in su bisu iat nau de fraigai una crèsia in cussu logu e cun cussu dinai, intzandus apustis de pagu tempus sa fèmina iat fatu fraigai sa crèsia cun parìcias domus lacanantis.
[bookmark: _GoBack]Custas domus funt una po su priori, una po is chi aparìciant sa festa e àteras prus piticas po sa cunfraria. Custa festa de Santu Marcu si fait dònnia annu su binticincu de abrili.
  

